
ლანჩხუთის მუნიციპალიტეტის საკრებულოს წევრისა და  მაჩხვარეთის 
ადმინისტრაციული ერთეულის მაჟორიტარი დეპუტატის გოდერძი ქურიძის

მოსახლეობასთან შეხვედრის  და 2018 წლის ანგარიშის

წარდგენის ოქმი.

მუნიციპალიტეტის დასახელება: ლანჩხუთის მუნიციპალიტეტი

სოფელი, თემი, დაბა: მაჩხვარეთის ადმინისტრაციული ერთეული

შეხვედრის ჩატარების თარიღი: 17.06. 2019 წელი 12:00 საათი

    შეხვედრას ესწრებოდნენ: ლანჩხუთის მუნიციპალიტეტის საკრებულოს თავმჯდომარე 
ბესიკ ტაბიძე, მაჩხვარეთის ადმინისტრაციული ერთეულის მაჟორიტარი დეპუტატი 
გოდერძი ქურიძე, მერის წარმომადგენელი მაჩხვარეთის  ადმინისტრაციულ ერთეულში 
გოჩა ცინცაძე, საკრებულოს  წევრი კახა ბოლქვაძე, საკრებულოს აპარატის მესამე რანგის 
პირველი კატეგორიის უფროსი სპეციალისტი საზოგადოებასთან ურთიერთობის 
საკითხებში მაია კუპატაძე, ლანჩხუთის მუნიციპალიტეტის საკრებულოს აპარატის 
მეოთხე რანგის პირველი კატეგორიის უმცროსი სპეციალისტი რუსუდან გვარჯალაძე და 
სოფელ მაჩხვარეთის ადგილობრივი მაცხოვრებლები.

ანგარიშის წარდგენამდე საკრებულოს თავმჯდომარე მიესალმა დამსწრე 
საზოგადოებას და აღნიშნა, რომ მიმდინარეობს საკრებულოს რეგლამენტით 
გათვალისწინებული მუშაობის ერთერთი საპასუხისმგებლო ეტაპი-საკრებულოს 
წევრების მიერ წლის განმავლობაში გაწეული მუშაობის ანგარიშის ჩაბარება.

მაჟორიტარმა დეპუტატმა, საკრებულოს რეგლამენტის 131-ე მუხლის შესაბამისად 
წარმოადგინა მის მიერ 2018 წლის საანგარიშო პერიოდში გაწეული მუშაობის ანგარიში. 
ადგილობრივი თვითმმართველობის კოდექსითა და საკრებულოს რეგლამენტით 
განსაზღვრული მოთხოვნების შესაბამისად საანგარიშო პერიოდში უფლებამოსილებას 
ახორციელებდა საკრებულოს ორ მუდმივმოქმედ კომისიაში: 1)სოციალურ საკითხთა, 
განათლების, კულტურისა და ახალგაზრდულ საქმეთა კომისია; 2)იურიდიულ საკითხთა 
და ეთიკის კომისიაში, ამავდროულად იყო ფრაქცია „ქართული ოცნება-დემოკრატიული 
საქართველო“-ს წევრი. 

დეპუტატმა ისაუბრა საანგარიშო პერიოდში მის მიერ ამომრჩეველთა პრობლემური 
საკითხების გადაწყვეტის მიზნით გაწეულ საქმიანობაზე, ასევე, ადმინისტრაციულ 
ერთეულში 2018 წელს განხორციელებულ ინფრასტრუქტურულ პროექტებზე, კერძოდ:



 ნათელა ურუშაძის ეზოსთან მოეწყო სანიაღვრე არხი;
 მუსხელიშვილის ქუჩის მონაკვეთიდან  სასაფლაომდე  მოეწყო სანიაღვრე არხი;

 ავთო თურქიას ეზოსთან  გაკეთდა გაბიონი;
 თამაზ  ურუშაძის სახლთან გაკეთდა გაბიონი და  ხიდი;
 ნოზაძის სახლთან მოეწყო  მილ-ხიდი ;
 ორაგვის კარიერთან   მოეწყო ნაპირსამაგრი გაბიონი ;
 რეგიონალური ფონდის მხარდაჭერით მოეწყო წმინდა გიორგის ქუჩაზე სანიაღვრე 

არხი;

რაც შეეხება სოციალურ დახმარებებს, როგორც მაჟორიტარმა დეპუტატმა 2018 წელს 
შუამდგომლობა გაუწია 25 ადამიანს, აქედან 22 ადამიანს დახმარება გაეწია 
მედიკამენტების შეძენაზე დახმარების პროგრამაზე, ასევე დახმარება გაეწიათ ადამიანებს 
მრავალშვილიანი ოჯახების დახმარების, იძულებით გადაადგილებულ პირთა 
დახმარების, ბიკარბონატული ჰემოდიალეზით-თირკმლის ქრონიკულ უკმარისობით 
დაავადებულთა სამედიცინო დაწესებულებაში ტრანსპორტირების დაფინანსების 
პროგრამებზე.

2018 წელს მძიმე საცხოვრებელ პირობებში, უბედური შემთხვევისა და სტიქიური 
მოვლენების შედეგად დაზარალებულ 2 ოჯახს  ერთჯერადად გაეწია დახმარება.

2017 წლის 15-16 ოქტომბრის სტიქიის შედეგად დაზარალებულ 3 ოჯახს 2018 წელს 
გაეწია დახმარება კერძოდ გადაეცა სახლის სახურავის საჭირო სამშენებლო მასალა, ასევე 
2018 წლის 3 მარტისა და 30 ნოემბრის  სტიქიის შედეგად დაზარალებულ 5  ოჯახს 
გადაეცა სახლის სახურავის საჭირო  სამშენებლო მასალა. ასევე 2018 წლის 30 ნოემბრის 
სტიქიის შედეგად დაზარალებულ 3 ოჯახს სრულად გადაეხურა სახლი 
მუნიციპალიტეტის სრული უზრუნველყოფით.

საკრებულოს წევრის განცხადებით, მოსახლეობასთან ერთად აქტიურად განიხილავდა 
აზიურ ფაროსანას წინააღმდეგ ბრძოლის საკითხებს და აღნიშნა, რომ შეწამვლითი 
სამუშაოები 2018 წელს ოთხ ეტაპად ჩატარდა. 

რაც შეეხება მიმდინარე წელს მიმდინარეობს წერტილოვანი შეწამვლა, 
ადმინისტრაციული ერთეულის ტერიტორიაზე განთავსებულია ე.წ. ,,მოიზიდე და 
მოკალი“ , რასაც მნიშვნელოვანი შედეგი აქვს.

დეპუტატმა ასევე ისაუბრა 2019 წელს მაჩხვარეთის ადმინისტრაციულ ერთეულში 
განსახორციელებელი პროექტების შესახებ, კერძოდ:

სოფლის მხარდაჭერის პროგრამით მაჩხვარეთის ადმინისტრაციულ ერთეულში 
მიმდინარეობს:

 მაჩხვარეთის ადმინისტრაციულ ერთეულში ამბულატორიის შენობის მშენებლობა;
 სოფელ ორაგვეში  ადმინისტრაციული შენობის რემონტი;
 სოფელ ჯუნჯუათში  70 მეტრი სიგრძის სანიაღვრე არხი მოწყობა;
 მაჩხვარეთში წმინდა გიორგის ქუჩაზე რეგიონალური ფონდის მხარდაჭერით 

დაიგება 200 მეტრიანი ასფალტის საფარი ;



    ადგილობრივი მოსახლეობის ერთობლივი მოთხოვნაა გამოინახოს სახსრები 
ადგილობრივი მუნიციპალიტეტის მხრიდან მაჩხვარეთში წმინდა გიორგის ქუჩაზე გზის 
მოწესრიგების, კერძოდ  გაგრძელდეს გზის მოასფალტება მაჩხვარეთის 
ადმინისტრაციულ შენობამდე.

მოქალაქე  მირანდა ჟღენტმა დააყენა მაჩხვარეთის სასაფლაოსთან გზის პრობლემის 
საკითხი. მან აღნიშნა, რომ გზა არის დაზიანებული. ასევე აღნიშნა, რომ პრობლემურია 
გარე განათებისა და სასმელი წყალი საკითხი.

მოქალაქე ლილი ჩხაიძემ აღნიშნა, რომ სტიქიის დროს დაზიანდა მისი საცხოვრებელი 
სახლის მიმდებარე ტერიტორია და აუცილებელია გაბიონის მოწყობა.
           დასასრულს, მაჩხვარეთის ადმინისტრაციული ერთეულის მაჟორიტარმა 
დეპუტატმა გოდერძი ქურიძემ მოსახლეობას შეძლებისდაგვარად დახმარებას და რიგი 
პრობლემების მოგვარებას დაპირდა. 

   პატივისცემით,

გოდერძი ქურიძე

საკრებულოს წევრი
საკრებულოს წევრები


